
BASHKIA TIRANË
UDHËZUES - OPERACIONAL
Mbi konkursin
“Konceptimi, dizenjimi dhe përzgjedhja e logos dhe identitetit vizual për titullin”Tirana Kryeqyteti Mesdhetar i Kulturës dhe Dialogut 2025”
PËRMBAJTJA
KREU I
DISPOZITA TË PËRGJITHSHME
1. Qëllimi i Përgjithshëm i Konkursit
2. Pamje e përgjithshme e Konkursit
KREU II
GRUPET E PUNËS PER KONKURSIN
1. Sekretariati i Konkursit
2. Juria e Konkursit
3. Pjesëmarrja dhe procedura e aplikimit
KREU III
FAZAT E KONKURSIT DHE PROCESET PËRKATËSE
1. Faza e parë - Promovimi
2. Faza e dytë – Aplikimi  
3. Faza e tretë - Përzgjedhja e Skicave të kompozimit për logon
4. Kriteret e vlerësimit (Faza 3 dhe 4 e konkursit)
5. Faza e 4: Shpallja e fituesit
KREU I
DISPOZITA TË PËRGJITHSHME
1. Qëllimi i Përgjithshëm
1.1 Konkursi i “Konceptimit, dizenjimit dhe përzgjedhjes së logos dhe identitetit vizual titullin “Tirana Kryeqyteti Mesdhetar i Kulturës dhe Dialogut 2025” (në vijim Konkursi), synon  të përzgjedhë punimin më të spikatur të frymëzuar nga i gjithë territori i Tiranës, duke lidhur dizenjimin dhe kompozimin e tij me titullin e kryeqytetit “Tirana Kryeqyteti Mesdhetar i Kulturës dhe Dialogu 2025” si dhe duke u mbështetur në 4 shtyllat e Programit "Urat e Mesdheut": eksplorimi kulturor, rritja e krijimtarisë artistike, dixhitalizimi i trashëgimisë kulturore dhe turizmi kulturor i qëndrueshëm.
1.2 Udhëzuesi operacional përcakton procedurat, kriteret  e pranimit dhe të vlerësimit dhe mënyrat e zhvillimit të konkursit për përzgjedhjen e kësaj logoje dhe slogani e cila do përfaqësoje vizualisht këtë titull të Tiranës për vitin 2025.
2. Pamje e përgjithshme e Konkursit
2.1 Koncepti i konkursit për dizenjimin e kesaj logoje dhe identitetit vizual lidhet me ato kompani apo dhe individë që e gjejnë frymëzimin e tyre në krijimtarinë, aftësinë dhe talentin individual novator me potencial për pasurimin e zonës dhe tërheqjen e sa më shumë vizitorëve nëpërmjet gjenerimit dhe shfrytëzimit të pronësisë intelektuale.
2.2 Konkursi organizohet nga Bashkia e Tiranës nëpërmjet Drejtorisë së Përgjithshme të Promovimit të Qytetit (DPPQ) dhe Drejtoria e Përgjithshme e Integrimit Planifikimit Strategjik dhe Zhvillimit Ekonomik (DPIPSZHE)
KREU II
GRUPET E PUNËS PËR KONKURSIN
1.Grupet e punës për konkursin
1.1 Për mirëadministrimin dhe funksionimin e Konkursit do të ngrihen grupet e punës si mëposhtë:
a) Sekretariati i Konkursit
b) Juria e Konkursit
a. Sekretariati i Konkursit
b.1 Sekretariati i Konkursit përbëhet nga stafi i Bashkisë së Tiranës në numrin dhe cilësitë e nevojshme për të siguruar funksionet e tij.
b.2 Sekretariati i Konkursit kryen të gjitha detyrat administrative dhe operacionale që lejojnë dhe mundësojnë organizimin dhe përfundimin në kohë të Konkursit sipas kësaj Rregulloreje.
b.3 Sekretariati i Konkursit verifikon pranueshmërinë e kandidatëve për të marrë pjesë në Konkurs.
b. Juria e Konkursit
c.1 Juria e Konkursit do të përbëhet nga 5 anëtarë, ku secili duhet të zotërojë njohuritë dhe të ketë përvojë të shquar në të paktën në një nga fushat e mëposhtme:
· Kultura;
· Trashëgimia historike kulturore e Tiranës;
· Arti dhe kompozimet e aplikuara;
· Komunikimi dhe media.
· Fotografia

c.2 Juria e Konkursit do të klasifikojë skicat e dizajnit të logove të dorëzuara, sipas një sistemi vlerësimi të përcaktuar më parë (Ankesi 1), si dhe do të vlerësojë konceptet e plota të kompozimit.
KREU III

FAZAT E KONKURSIT DHE PROCESET PËRKATËSE

1. Faza e parë - Promovimi
2. Faza e dytë – Aplikimi  

3. Faza e tretë - Përzgjedhja e Skicave të kompozimit për logon

4. Kriteret e vlerësimit (Faza 3 dhe 4 e konkursit)

5. Faza e 4: Shpallja e fituesit

1. Faza e parë - Promovimi
1.1 Promovimi i konkursit do të realizohet në faqen zyrtare të Bashkisë Tiranë www.tirana.al
si dhe në rrjetet sociale të saj.

1.2 Promovimi duhet të mbulojë një shpërndarje sa më të gjerë të Konkursit dhe në rastet e përshtatshme dhe të Udhëzuesit operacional, njoftimit publik, formatit të aplikimit etj. Kjo fazë do të realizohet nga vetë Bashkia nëpërmjet Drejtorisë së Përgjithshme të Promovimit të Qytetit.
1.3 Data e fillimit të promovimit do të shënojë edhe datën e nisjes së aplikimeve.
2. Faza e dytë – Aplikimi  
2.1 Konkursi  është i hapur për të gjithë kompanitë dhe individët e interesuar mbi 16 vjeç.
2.2 Kandidatët e interesuar që dëshirojnë të marrin pjesë në Konkurs duhet të aplikojnë online në adresën e vënë në dispozicion të pjesëmarrësve në konkurim:logokmkd@tirana.al.
2.3 Afati kohor i aplikimit është 30 ditë që nga dita e fillimit të tij.
2.4  Dokumentacioni i kërkuar:

•
E-mail për shprehje interesi;

•
CV;

•
Karta e idenditetit;

•
Fotokopje NIPTI (nëse ka)

•
Të paktën dy logo të realizuara më parë;

•
Foto të elementeve që keni përdorur si pjesë të logos  dhe mënyra e përzgjedhjes;

•
Paraqitje e përdorimeve të mundshme të logos  kartvizita, poster, bluza, etj.  

•
Materjale të tjera ku tregohen aplikimet e logos. (e lirë sipas vizionit tuaj);

·       Një deklaratë që punimi juaj është origjinal dhe përgjegjësia për të gjitha pasojat nga  kopja e idesë.
3.Faza e tretë - Përzgjedhja e skicave të kompozimit dhe dizajnit të logos
 3.1 Përzgjedhja e pjesëmarrësve që do të marrin pjesë në konkurim, do të bëhet mbi bazën e informacioneve të thjeshta personale dhe profesionale.

3.2  Përzgjedhja e skicave të kompozimit dhe dizainit  do të bëhet nëpërmjet vlerësimit sipas kritereve të përcaktuara (shih Aneksi 1), nga Juria e përcaktuar për këtë Konkurs.

4. Kriteret e vlerësimit (Faza 3 dhe 4 e konkursit)

4.1 Konceptet e plota të dizainit/kompozimit që do të përzgjidhen duhet të japin një ide të plotë, të detajuar të dizainit të propozuar për  logo dhe identitet vizual të frymëzuar nga kultura, trashëgimia dhe krijimtaria artistike e Tiranës.

4.2 Përzgjedhja e pjesëmarrësve si dhe skicave të kompozimit dhe dizainit, do të bëhet nëpërmjet aplikimit transparent të kritereve të përzgjedhjes dhe vlerësimit (Aneksi 1) siç përcaktohen në këtë rregullore.

5. Faza e katërt : Shpallja e fituesit
5.1 Pas përzgjedhjes do të krijohet një listë prej 5 pjesëmarrësish që do të ftohen të marrin pjesë në fazën përfundimtare të Konkursit, nga të cilët 3 prej tyre do të marrin çmim.
5.2 Ceremonia e shpalljes së fituesve dhe ndarjes së çmimeve, do të bëhet përgjatë një Konference që do të Organizohet nga Bashkia e Tiranës.

5.3 Ndarja e çmimeve do të jetë për 3 vende: i pari, i dyti dhe i treti.

